
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
মৃণালিনী।




পঞ্চম পরিচ্ছেদ।




 


 



ভিখারিণী।




 

 সখীদ্বয় অল্পক্ষণ নিঃশব্দে আলেখ্যেদত্তমনা হইয়া কর্ম্ম করিতেছিলেন, এমত সময়ে বালকণ্ঠনিঃসৃত মধুর সঙ্গীত তাঁহাদিগের কর্ণরন্ধে প্রবেশ করিল।




“মথুরাবাসিনি, মধুর হাসিনি,

শ্যামবিলাসিনি—রে!”






 মৃণালিনী কহিলেন, “সই, কোথায় গান করিতেছে।”

 মণিমালিনী কহিলেন “বহির্ব্বাটীতে গাইতেছে।”

 গায়ক গাইতে লাগিল।






“কহলো নাগরি, গেহ পরিহরি,

কাহে বিবাসিনী—রে।”






 মৃ। “সখি! কে গাইতেছে জান?”

 মণি। “কোন ভিখারিণী হইবে।”

 আবার গীত।






“বৃন্দাবনধন, গোপিনীমোহন,
কাহে তু তেয়াগী,—রে

দেশ দেশ পর, সো শ্যামসুন্দর,
ফিরে তুয়া লাগি—রে।”






 মৃণালিনী বেগের সহিত কহিলেন, “সই! সই! উহাকে বাটীর ভিতর ডাকিয়া আন।”

 মণিমালিনী গায়িকাকে ডাকিতে গেলেন। ততক্ষণ সে গাইতে লাগিল।

	        এই পাতাটি অন্য কোনো ভাষায় উপলব্ধ নয়।

